3. Masjid-Masjid Di Masa Hadapan

A. Keperluan Institusi Masjid — Arahtuju Fungsi dan Panduan Rekabentuk

Sehingga kini, kurang lebih 130 buah masjid sedang aktif berfungsi di semua daerah.
Memandangkan banyak lagi masjid yang akan dibina, setentunya perhatian serius perlu diambil
tentang kesuaian perancangan, keperluan dan kemanfaatannya. Selain itu, perlu juga arkitek
arkitek dan pereka peka akan apa yang semestinya ada, perlu ada dan boleh ada pada setiap
masjid yang hendak direka itu. Jelas sekali, jika dirujuk dan diteliti kepada buka Garispandu
Pembinaan Masjid, Perbincangan dan mesyuarah bersama Jabatan Hal Ehwal Masjid serta
merujuk kepada semua titah titah Kebawah Duli Yang Maha Mulia mengenai institusi masjid
masa lalu, sekarang dan masa mendatang, masjid akan lebih memainkan peranannya sebagai
wadah kepimpinan Kebawah Duli Yang Maha Mulia dan kerajaan baginda untuk rakyat dari
berbagai peringkat dan latar belakang bangsa dan agamanya.

Kebawah Duli Yang Maha Mulia Paduka Seri Baginda Sultan Haji Hassanal Bolkiah Muizzaddin
Waddaullah, Sultan Dan Yang DiPertuan Negara Brunei Darussalam, memang begitu
mengambil berat tentang penyediaan kemudahan kemudahan beribadat terutamanya masjid-
masjid kepada semua lapisan umat Islam di Brunei Darussalam. Pemedulian iklas baginda ini
adalah suatu rahmat dari llahi kepada kita dan akan senantiasa kita sanjung dan dipahat diatas
batu sejarah. Keutamaan pembinaan masjid, sebagai institusi yang dapat menyalurkan
tamaddun Islam dan syiarnya, adalah amat jelas sekali diambil perhatian oleh Kerajaan
Kebawah Duli Yang Maha Mulia, seperti mana yang telah dititahkan baginda,

“....Dari perbuatan baginda (Rasulullah membina Masjid Quba diluar Kota Madinah) itu
menunjukkan bahawa institusi masjid itu adalah perkara utama dan asasi yang wajib
disegerakan, kerana sifatnya selaku tempat peribadatan dan juga untuk melancarkan operasi
keduniaan. Demikian juga ia menjadi simbol kewujudan umat serta kedaulatannya. Kerajaan
beta telah menjadikan pembinaan masjid itu sebagal satu daripada projek yang diberikan
prioriti, yang wujud dalam rancangan rancangan kemajuan negara.”

Mengenai dengan keluasan ruang bersembahyang, kerajaan menyedari akan sambutan
daripada jemaah yang bersesak mengunjungi masjid untuk sembahyang berjemaah dengan
mengambil langkah langkah pembesaran ruang.  Baginda juga menyentuh tentang
pengimarahan masjid dimana aktiviti-aktiviti keagamaan perlu dikemas atur.

“.... Beta adalah menyedari, bahawa masjid masjid di negara ini amatlah mendapat sambutan
dari kalangan umat Islam. Ada masjid Kampong umpamanya, yang dibina berdasarkan
keramaian penduduknya dengan jangkaan ianya akan dapat menampung keperluan jemaah
sehingga untuk sekian tahun tetapi apabila telah siap dan mula dibuka, maka masjid tersebut
sudah pun penuh dan sempit. Inilah satu daripada tanda tanda meningkatnya kemajuan
dibidang rohani. Dan dalam hubungan ini, eloklah ianya terus pula disusuli dengan langkah
pemeliharaan dan galakan, seperti mengadakan aktiviti aktiviti yang bermanfaat yang bercorak
ilmu, yang akan berjalan dengan cara yang teratur serta berterusan pada tiap-tiap masjid itu.
Jika belum dapat bagi semua masjid, maka sekurang kurangnya masjfid masjid utama dan
masjid masjid kampong yang ramai jemaahnya patutlah mempunyai kelas kelas agamanya
vang berjadual tefap, disamping fungsi biasanya menyalurkan dakwah dan khidmat asuhan
secara umum. Inilah caranya bagaimana kita menggunakan masjid untuk memupuk dan
memperkaya personaliti jemaah dalam bidang-bidang ilmu, kerohanian, mental dan moral.
Demikianlah, kearah usaha untuk mencapai tujuan yang besar ini, kita mestilah memperkemas
institusi masjid itu sendiri dengan mengadakan kemudahan-kemudahan yang sesuai, seperti
menyediakan guru-quru yang berpengalaman, mini kutubkhanah yang diisikan dengan kitab-
kitab dan buku buku agama yang bermutu dan menarik, disamping mengekalkan pengawasan
yang berkesan lagi sempurna....”

Didalam kandungan penutup titah, baginda menekankan, “Jaga dan ramaikanlah masjfid ini
dengan cara cara keislaman yang tulen, supaya kita semua beroleh rahmat dan keberkatan”

Petikan titah Kebawah Duli Yang Maha Mulia Paduka Seri Baginda Sultan Haji Hassanal
Bolkiah Mu'izzaddin Waddaullah pada 26 Julai 1991 lalu. Kesedaran baginda kearah menyaran
lengkapkan institusi masjid ini sangat-sangat disanjung. Pengimarahan masjid masjid periu
didukung bersama oleh semua lapisan masyarakat Islam di Brunei Darussalam. Dengan
kemurahan hati baginda jua, sebuah jabatan didalam Kementerian Hal Ehwal Ugama telah
dibentuk khusus untuk mentadbir dan memeduli penggunaan dan perkembangan masjid.
Jabatan Hal Ehwal Masjid telah ditubuhkan pada 16 Julai 1993 dan mula beroperasi
sepenuhnya pada 1 Oktober 1993.

Berikut adalah sebahagian petikan Garispandu Pembinaan Masjid;

Sebelum Jabatan Hal Ehwal Masjid ditubuhkan Jabatan Hal Ehwal Syara’iah telah
mengeluarkan buku yang berjodol, “Garis Pandu Pembinaan Masjid”. Penerbitan buku tersebut
telah diperkenankan oleh Kebawah Duli Yang Maha Mulia Paduka Seri Baginda Sultan Dan
Yang DiPertuan Negara Brunel Darussalam melalui wakah bil: HMPO 14/1965/ll yang bertarikh
21 Ogos 1991. Matalamat buku tersebut adalah untuk menjadi garis pandu keperluan-
keperluan dan kemudahan-kemudahan bagi masyarakat Islam dinegara ini untuk membina
Masjid, Surau atau Balai Ibadat. Isi kandungannya juga menyentuh mengenai bentuk dan ciri-
ciri keislaman atau unsur-unsur tempatan yang boleh dijadikan ristaan sejarah serta
memperingat nasihat dan menghidar dari mengunakan yang sebaliknya. Beberapa tajuk isi
kandungan buku tersebut dimasukkan kedalam buku ini sebagai rujukan dan garispandu
rekabentuk dan pembinaan masijid.

Antara isi kandungannya adalah seperti berikut:
1.1 Pada Pembukaannya, Rasulullah (SAW) bersabda,

“Rasulullah (SAW) menyuruh kepada kita agar kita mendirikan masjid dikampong
- kita dan ia memerintahkan agar kita selalu membersihkannya.”

1.2 Kelebihan (fadilatnya), Rasulullah (SAW) bersabda,
“Barangsiapa yang membangun masjid kearah Allah, kecil atau besar, nescaya Allah
membangunkan bagi orang tersebut sebuah rumah di Syurga”

1.3 Pengertian masjid ialah satu bangunan yang dibina khas untuk tempat beribadat
orang-orang Islam dan diberi pahala beriktikaf didalamnya.

Tujuannya adalah:

1.4

1.4.1 supaya pembinaan masjid itu menepati senibina Islam dan unsur unsur kebruneian.

1.4.2 supaya dapat memberi panduan kepada umat Islam umumnya dan arkitek arkitek
khasnya tengan pembinaan masjid.

1.4.3 supaya rekabentuk masjid itu dapat menambat hati umat Islam dan menjadi

kebanggan negara.

1.5 Didalam dasar pembinaannya;

1.5.1 masjid sebagai syiar Islam

15.2 masjid sebagai tempat Pusat Ibadat dan sebagai penyampai wadah kebudayaan
Islam dan lambang serta sumber kekuatan dan perpaduan umat Islam.

1.5.3 masjid akan melahirkan manusia mukmin yang bertakwa, berbakti kepada agama
dan negara.

1.6 Didalam penglibatan, Allah mengkategorikan mereka mereka yang terlibat, secara
langsung atau tidak, didalam pembinaan, didalam ayat suci Al-Quran,
sebagaimana firmannya;

“Dan berjihadiah dengan harta dan dirimu dijalan Allah, yang demikian itu adalah
lebih baik bagimu jika kamu mengetahui”. - Surah At-Taubah ayat 41.

1.7 Tapak Bing;

1.7.1 Tapak yang dipileh mestilah bersesuaian dan strategik dan bertepatan dengan
hukum syarak.

1.7.2 Tapak yang dipileh mestilah mempunyai kemudahan kemudahan prasarana yang
baik.

1.7.3 Tapak yang dipileh mestilah mempunyai keluasan tidak kurang 3 atau 4 ekar bagi
masjid masjid daerah dan mukim.

Pengketagorian masjid-masjid terbahagi kepada tiga jenis;

Masjid Negara.

Masjid Dearah dan Mukim dengan kemuatan tidak kurang daripada 2,000 jemaah.
Masjid Kampong yang terletak di Daerah dan pekan yang besar dengan kemuatan
melebihi 1,000 jemaah.

1.9 Pengamatan-pengamatan bagi bangunan masjid adalah seperti berikut;

1.9.1 Arkitek arkitek Islam adalah bebas untuk membuat bentuk dan model bangunan
masjid, kerana kedua duanya termasuk dalam istilah “ljtihadiah” (atau sesuatu yang
difikirkan boleh diperkirakan mengikut pendapat ulama, tetapi tidak diterangkan atau
tidak jelas didalam Al-Quran dan hadith), dan ia juga merupakan satu kriterianya
tetapi tertakluk kepada bahagian 1.4 diatas.

1.9.2 Bangunan masjid itu hendaklah sesuai dengan fungsinya dan tujuannya serta boleh
mengwujudkan Syiar Islam, sebagaimana dikehendaki didalam perkara 1.4 diatas.
Bangunan itu boleh menyentuh rasa kehebatan dan keindahan.

1.9.3 Bentuk dan model masjid boleh dikembangkan dengan memasukkan ciri-ciri budaya
setempat dan tidak lupa konsep-konsep umum yang menjiwai bangunan masjid.
1.94 Faktor keindahan dalam bangunan masjid hendaklah diambil perhatian

sebagaimana sabda Rasulullah (SAW);
“Sesunggquhnya Allah itu Maha Indah dan Allah mencintai keindahan.”

1.95 Keluasar: bangunan masjid mestilah dianggarkan untuk kegunaan jangka panjang
dan dapat menampung penduduk yang bersembahyang dalam masa sepuluh tahun
akan datang.

1.9.6 Hendaklah difikirkan penyediaan keluasan tambahan bangunan dengan tidak
mencacatkan pemandangan bangunan asalnya atau semasa membuat rekabentuk
itu mestilah andang sedia difikirkan kemungkinan bangunan tambahannya untuk
kegunaan masa hadapan jika diperiukan.

1.97 Bangunan masjid juga harus mengambil kira pertukaran udara untuk memberi
keselisaan kepada jemaah untuk mengerjakan ibadat.

1.9.8 Menghala kearah Kiblat’

1.9.8.1 Bangunan masjid hendaklah menghala kearah kiblat, kerana masjid tempat
sembahyang. Allah berfirman,

“Dan dari mana kamu keluar maka palingkanlah wajahmu kearah Masjid Haram,
sesunggquhnya ketentuan itu benar-benar suatu yang hak dari Tuhanmu. Dan Allah
sekali kali tidak lengah dari apa yang kamu kerjakan.” Surah Al-Bagarah ayat 149.

1.9.8.2 Penentuan arah kiblat masjid hendakiah dibuat secara cermat dan memastikan akan
ketepatannya mengikut syarak.

1.9.8.3  Sebuah masjid diwaktu akan memulakan pembinaannya, Kadi Daerah hendaklah
menetapkan arah kiblat dengan disaksikan oleh beberapa orang termasukiah
pegawai dari Jabatan Ukur.

1.99 Faktor-faktor hiasan hiasan dalaman dan luaran yang indah seperti yang terdapat
didinding, dan bumbung adalah boleh mencapai maksud perkara 1.9.2 diatas

dimana, sebagai contoh, ayat-ayat dibubuh.

1.10 Bangunan masjid hendaklah dilengkapkan seperti berikut:
1.10.1 Mihrab;
1.10.1a  Mihrab adalah satu tempat didalam masjid yang disediakan khas untuk Imam. lanya

terletak disebelah hadapan (tengah-tengah) dan berbentuk seolah-olah dinding
melingkung bulat kehadapan. Mihrab bertujuan untuk membezakan Imam dan
makmum dalam sembahyang. Mihrab boleh dianggap sebagai ciri khas dan identiti
bangunan masjid. Mihrab boleh dihiasi dengan ukiran-ukiran yang menarik dari
ayat-ayat suci Al-Quran. Mihrab dan Mimbar disatukan supaya tidak memakan
ruang dan mimbar tidak memutuskan saf.

1.10.2 Menara:
1.10.2b  Menara masjid merupakan salah satu ciri dan identiti sebuah masjid. la berfungsi

untuk meletakkan alat pembesar suara supaya suara azan dapat didengar oleh
seluruh penduduk disekitar masjid. la terletak diluar bangunan masjid. Bentuk
badannya adalah kecil tetapi tinggi, dan boleh meninggi melimpasi kubah utama
bangunan. Untuk memperluaskan manfaat menara, ianya hendakiah dijadikan
sebahagian daripada bangunan dan bukannya terpisah.

1.10.3 Kubah:
1.10.3a  Kubah selalunya terletak ditengah tengah bangunan masjid. Ia berbentuk kebulatan

atau bujur telur. Kubah bukaniah merupakan satu syarat bangunan masjid. Boleh
diletakkan diatasnya bulan bintang dipuncaknya sebagai menandakan simbol
senibina Islam.

1.10.4 Mimbar:
1.104b  Mimbar adalah tempat para khatib memberikan ucapan khutbah pada sembahyang

jumaat dan dua Hari Raya. la terletak sebelah kanan mihrab. la hendaklah agak
tinggi kedudukannya dari jemaah supaya khatib dapat dilihat seberapa banyak
jemaah yang hadir. Mimbar mestilah mudah untuk dinaiki dan dituruni sebelum
bersembahyang. Rekabentuk mimbar seharusnya disesuaikan dengan bentuk
dalam ruang dewan sembahyang demi untuk menjimatkan harga dan tidak akan
memutus saf makmum. Masjid Sultan Saleh-uddin di Selangor dan Masjid Nabi di
Medinah bolehlah diambil sebagai contoh.

2.1 Perkara-perkara berikut hendaklah diambil kira;

2.11 Ciri-cirf atau pengaruh ugama asing seperti simbol simbo}! salib, lambang ugama
Yahudi mestilah dihindarkan dari pengunaannya.

2.1.2 Bangunan masjid hendaklah dijamin keselamatan jemaah dari sebarang
kemungkinan bahaya. :

2.1.3 Bangunan masjid hendaklah tidak akan menimbulkan dengungan suara supaya

jemaah akan mendengar dengan jelasnya.

2.2 Oleh kerana masjid merupakan pusat ibadat dan penyampai wadah budaya Islam,
maka bangunan masjid sekurang kurangnya mempunyai beberapa bilek dan ruang
yang tersebut dibawah ini:

2.2.1 Dewan Utama (tempat sembahyang)

2.2.2 Kawasan Udhu’

2.2.3 Bilek pegawai-pegawai masjid

224 Bilek serbaguna

225 Bilek Air

226 Bilek pembesar suara

2.2.7 Stor

228 Bilek dapur

229 Serambi

2.210 Kawasan masjid Bilek perpustakaan

2211 Khutubkanah

2.212 Pemagaran

2.2.13 Bendera-bendera, sebanyak 4 buah — warna hitam, putih, hijau dan Bendera
peribadi Kebawah Duli Yang Maha Mulia.

2.2.14 Dan fasiliti-fasiliti yang sesuai diambil-kira, sebagai contoh bilek mayat, pejabat-
pejabat dan lainnya.

2211 Dewan Utama (Kawasan Sembahyang):

Dewan utama adalah bertujuan untuk kegiatan seharian seperti menunaikan
sembahyang lima waktu, sembahyang jumaat, sembahyang tarawih, witir, dua Hari
Raya, Majlis sambutan Hari hari kebesaran Islam dan sebagainya. Dewan utama ini
hendaklah bersifat seperti berikut:

i. Hendaklah ia besar sesuai denagn keramaian jemaah yang hadir.

ii. Keadaannya hendaklah menclong mendatangkan suatu suasana yang dapat
menambahkan kekhusyukan, keiklasan dalam menunaikan sembahyang.

jii. Hendaklah dewan itu berdekatan dengan opis- opls masjid dan bilek pembesar
suara supaya mudah dimasuki.

iv. Hendaklah dewan itu boleh membentuk barisan yang lurus, tidak mengecil
dihadapan atau dibelakang dan tidak menghalang penglihatan khatib membaca
khutbah diatas mimbar.

v. Hendaklah mempunyai peredaran udara yang mencukupi dan mengelak
kepanasan dan ketidak selisaan yang menganggu kekhusukan bersembahyang.

vi. Jika sekiranya dewan itu dua tingkat, maka dalam keadaan itu hendaklah diambil
Kira supaya jemaah diatas itu boleh melihat dan menurut Imam atau jemaah
yang Jibawah.

vii. Bagi jemaah perempuan, hendaklah dibuat satu tempat tertutup untuk mereka
bersembahyang terbelakang daripada kaum lelaki.

2221 Kawasan Berudhu’:
Adalah elok ruang udhu’ itu mempunyai tempat berasingan, dimana
kedudukannya agak berdekatan dengan bangunan masjid. la adalah terpisah
dari tempat buang air. Walaupun ruang ini agak tertutup tetapi peredaran udara
hendaklah cukup dan mempunyai paip-paip air yang dipasang mencukupi bagi
jumlah jemaah.

2.2.3.1 Bilek-bilek Pegawai Masjid:
Bilek-bilek ini tujuannya adalah untuk pentadbiran masjid dan dilengkapi dengan
meja, kursi dan kelengkapan pejabat. Selain dari tugas biasa pegawai pegawai
masjid, opis tersebut juga boleh digunakan cleh orang ramai yang berjumpa
dengan mereka. Bilek tersebut sebolehnya tidak terletak dihadapan tempat
menghadap kiblat tetapi mudah keluar masuk dari bangunan dan boleh
digunakan sebagai tempat mengawas cleh pegawai pegawai masjid.

22441

2.2.5.1

2261

2271

2.2.8.1

2.2.91

2.2.10.1

Bilek Serbaguna:
Jika keadaan mengizinkan, bilek serbaguna adalah ber‘cujuan untuk mengadakan

mesyuarat, seminar, berzikir, kelas belajar dan sebagainya. Bilek ini adalah
pada dasarnya diperlukan sebagai urusan kemasyarakatan awam dan hal-hal
yang berkaitan dengan agama islam.

Bilek Air:
Oleh kerana masjid rumah Allah, yang bersifat bersih dan suci, maka adalah
berpatutan bilek air diletakkan berpisah dari bangunan utama masjid. Blok bilek

air hendaklah seperti berikut:

i. Hendaklah terjamin kebersihannya apabila masuk kedewan masjid.

ii. Hendaklah ia diusahakan tidek menghala atau membelakangi hala kiblat.

iii. Hendaklah mempunyai kemudahan-kemudahan yang boleh
menyempurnakan syarat syarat taharah atau kesucian.

Bilek Pembesar Suara:

Bilek ini adalah untuk menyimpan alat alat pembesar suara supaya tidak
diganggu oleh yang tidak berkenaan. Alat alat tersebut ialah mikrofon, mesin
pembesar suara, pengadun suara dan alat pembesar suara serta kabel kabel
letrik. Sistem suara ini digunakan untuk menyampaikan apa-apa yang disiarkan
oleh masjid seperti azan, igamah, doa, khutbah khutbah, ceramah, pengajian,
bacaan bacan Al-Quran dan sebagainya.

Aspek aspek yang perlu diketahui mengenai sistem suara ini adalah;

i. Kekuatan kuasa pembesar suara.

ii. Alat pembesar suara yang mempunyai kekuatan antara 20-30 watt dipasang
disemua kawasan. Alat pembesar suara yang dipasang pada setaip menara
hendaklah mempunyai kekuatan suara setinggi 50 watt pada setiap unit.

iii. Mikrofon yang digunakan hendaklah jenis-jenis yang mempunyai pengesan
suara yang sensitif (toa).

iv. Cara-cara penyambungan kabel yang betul.

v. Kekuatan alat-alat pembesar suara yang sesuai.

Stor:

Bilek ini adalah untuk menyimpan perkakas-perkakas masjid seperti, tikar
permaidani, tikar sembahyang, pencuci tikar, penyapu dan sebagainya. Bilek ini
hendaklah diletakkan ditempat yang bersesuaian supaya tidak mencemarkan
mata.

Bilek Dapur:

Bilek dapur ini bukanlah seperti yang terdapat di rumah rumah. lanya hanya
digunakan pada sekain waktu tertentu sahaja terutama ketika majlis-majlis
keagamaan. Disinilah juga disimpan perkakas pecah belah.

Serambi:

Serambi adalah ruang terbuka untuk orang ramai beriktikaf atau berwirid dan
ianya terletak disekeliling tepi bangunan. Ketika malam, ruang utama dewan
sembahyang bolehlah ditutup untuk menjaga keselamatan harta benda
didalamnya, sementara bahagian serambi ini akan sentiasa dibuka untuk fungsi-

fungsi yang tersebut diatas.

Halaman Masjid:
Masjid hendaklah mempunyai kawasan yang dipanggil halaman. Halaman
halaman ini hendaklah kelihatan menarik dan dilanskap dengan tanaman

